
IRUNGO LEKAENEAKO ADIN NAGUSIKO AUTONOMOENTZAKO 
APARTAMENTU-ERAIKINAREN ERABILTZAILE-ERKIDEGOAREN 
ESTATUTUAK. 
 
 
LEHENENGO KAPITULUA.- XEDAPEN OROKORRA: Estatutu hauen xedea 
da Irungo Lekaeneako adin nagusiko autonomoentzako apartamentu-
eraikinaren erabiltzaile-erkidegoaren estatutuak arautzea. 
 
 
 
BIGARREN KAPITULUA.- IRUNGO ETXEBIZITZARAKO ELKARTE 
PUBLIKOA/SOCIEDAD PÚBLICA DE VIVIENDA DE IRUN, SAU-IRUNVIK 
ERAIKINARI, ETA BERE ERABILERA ETA MANTENIMENDUARI 
DAGOKIENEZ DITUEN ESKUMENAK: IRUNVIri dagokio soilik, eta bereziki 
eraikinaren elementuei, ondasunei eta zerbitzu komunei dagokien hartan, 
Lekaeneako apartamentu horien erabilera eta mantenimendu baldintzak 
ezartzeko eskumena, bera baita  3.2.03 Lekaenea eremuko Barne 
Erreformaren Plan Bereziaren 1 zonako  lurzatiari dagokion administrazio-
emakidaren esleipenduna, Irungo Udalaren Udalbatzak  2008ko otsailaren 27an 
eginiko bilkuran Irungo Lekaeneako adin nagusiko autonomoentzako 
apartamentu-eraikina egiteko eta hura kudeatzeko hala erabakita.     
 
 
IRUNVIk soilik: 
 

a) aldatu ahalko du eraikinaren eta jabetza horizontalaren eratze titulua, eta 
berak soilik egin ahalko ditu aldaketak parte hartze kuotetan ere. 

 
b) aldatu ahalko ditu Erabiltzaile Erkidegoaren Estatutu hauek. 

 
c) aldatu ahalko ditu elementu komunak eta eraikinaren egitura, 

estankotasun, bizigarritasun eta segurtasunarekin zerikusia duten 
elementuak. 

 
d) eman ahalko du baimena eraikinean, bere instalazioetan eta 

zerbitzuetan egin litezkeen obra orotarako.  
 
 
 
III. KAPITULUA.- ERABILTZAILEEN ESKUBIDEAREN ERREGIMENA ETA 
HEDADURA:   Apartamentuen eta haiei eratxikitakoen biztantze-eskubidea 
duten titularrei, etxebizitzei loturik ez dauden aparkalekuen eta lokalen 
erabiltzaileei  dagozkien eskubideak, IRUNVIk arautzen dituenak izango dira, 
esleitutako elementuaren gaineko erabilpen eskubide berezi eta esklusiboaz 
gain. 

IV. KAPITULUA.- ERABILTZAILEEN BETEBEHARRAK: Eraikinaren 
elementuen erabiltzaileei dagozkien betebeharrak IRUNVIk arauz xedatzen 
dituenak izango dira. 
 
 
 
V. KAPITULUA.- ERAIKINAREN KONTSERBAZIOA: Esleitutako eraikinak 
lagatako eskubideen iraunaldian izan litzakeen kalteak erabiltzaileen kontura 
eta arriskura izango dira. 
 
Erabiltzaileen Erkidegoaren betebeharra izango da erakina eta bere zerbitzuak 
behar bezala zaintzea eta kontserbatzea, egitura, estankotasun, bizigarritasun 
eta segurtasun baldintzen beharrezko mantenimenduarekin zerikusirik ez duen 
hartan izan ezik. 
 
IRUNVIk eraikina zaintzeko eta kontserbatzeko obrak egitera behartu ditzake 
erabiltzaileeak, obra horiek beharrezkotzat jotzen baditu eta erabiltzailearen 
edo Erabiltzaile-erkidegoaren ardurapekoak badira. Obra horiek erabiltzaileek 
egingo ez balituzte, IRUNVIk egin litzake haien kontura. 
 
 
 
VI. KAPITULUA.- ERKIDEGOAREN GOBERNU-ORGANOAK: Lekaeneako 
adin nagusiko autonomoentzako apartamentu-eraikinaren Erabiltzaileen 
Erkidegoaren Gobernu organoak nola osatu eta arautu IRUNVIk ezarriko du 
arauz.  
 
 
 
 
 
 
 
 
 

 

 

 


